
Visoki  predstavnik  Schmidt
sastao  se  sa  predstavnicima
misije  Nacionalnog
demokratskog  instituta  (NDI)
koja vrši procjenu situacije
prije  održavanja  izbora  u
Bosni i Hercegovini

Visoki  predstavnik  Christian  Schmidt  sastao  se  sa
visokorangiranim  međunarodnim  predstavnicima  misije  za
procjenu  situacije  prije  održavanja  izbora  u  Bosni  i
Hercegovini, koja djeluje u okviru Nacionalnog demokratskog
instituta  (NDI),  predvođenom  bivšom  ministricom  vanjskih
poslova Republike Slovenije Tanjom Fajon.

Razgovor  je  bio  usmjeren  na  pripreme  za  održavanje  Općih
izbora  2026.  godine,  važnost  zaštite  integriteta  izbornog
procesa, te kontinuirane napore koji se poduzimaju u cilju
jačanja povjerenja javnosti u demokratske institucije. Visoki
predstavnik zahvalio je NDI-ju na njihovom stalnom zalaganju
za slobodne i poštene izbore u BiH.

 

Visoki  predstavnik  Schmidt  je  naglasio  važnost  provođenja
mjera  za  zaštitu  integriteta  izbora  i  uvođenja  modernih

izbornih  tehnologija  koje  unapređuju  transparentnost  i
odgovornost tokom cjelokupnog izbornog procesa. Istakao je da
birači  moraju  biti  sigurni  da  se  njihovi  glasovi  broje  i
dodjeljuju  kandidatima  za  koje  su  glasali,  te  da  su
vjerodostojni, transparentni i dobro organizirani izbori od
suštinskog  značaja  za  demokratsku  budućnost  Bosne  i
Hercegovine  i  njen  napredak  na  evropskom  putu.


